
Ishvaraproktam Rudrakshamukhavarnanam

ఈశ్వరప్రోక్తం   రుద్రాక్షముఖవర్ణనమ్ 

(శివరహస్యాన్తర్గతే  ఈశ్వరాఖ్యే)
ఏకవక్త్రం  తు రుద్రాక్షం  పరబ్రహ్మస్వరూపకమ్  ।
తద్ధారణాత్పరే  తత్వే లీయతే విజితేన్ద్రియః  ॥౨౩॥
ద్వివక్త్రం  తు మునిశ్రేష్ఠ  అర్ధనారీశ్వరో  భవేత్ ।
ధారణాదర్ధనారీశః  ప్రీయతే  తస్య నిత్యశః ॥౨౪॥
త్రివక్త్రమనలః   సాక్షాత్ స్త్రీహత్యాం  హన్తి వై క్షణాత్ ।
త్రిముఖం  చైవ  రుద్రాక్షమగ్నిత్రయస్వరూపకమ్   ॥౨౫॥
తదేవ హి పరం బ్రహ్మ  నరహత్యాం వ్యపోహతి ।
చతుర్ముఖం తు రుద్రాక్షం  పితామహస్వరూపకమ్ ॥౨౬॥
పఞ్చవక్త్రం  తు రుద్రాక్షం  పఞ్చబ్రహ్మస్వరూపకమ్  ।
తస్య ధారణమాత్రేణ  సన్తుష్యతి సదాశివః ॥౨౭॥
పఞ్చవక్త్రః  స్వయం రుద్రః  కాలాగ్నిర్నామ నామతః ।
అగమ్యాగమనం చైవమభక్ష్యస్య  చ భక్షకః ॥౨౮॥
(అగమ్యాగమనాచ్చైమభక్ష్యస్య  భక్షణాత్)॥౨౮॥
ముచ్యతే సర్వపాపేభ్యః పఞ్చవక్త్రస్య  ధారణాత్ ।
షడ్వక్త్రమపి  రుద్రాక్షం  కార్తికేయాధిదైవతమ్  ॥౨౯॥
వినాయకాధిదైవం  చ ప్రవదన్తి  మనీషిణః ।
సప్తవక్త్రం  తు రుద్రాక్షం  సప్తమం నిధిదైవతమ్  ॥ ౩౦॥
సప్తాశ్వదైవతం  చైవ  సారసప్తకదైవతమ్  ।
తద్ధారణాన్మహాశ్రీః   స్యాన్మహదారోగ్యముత్తమమ్ ॥ ౩౧॥
మహావిజ్ఞానసమ్పత్తిః  శుచేర్ధారయతః  శనైః  ।
అష్టవక్త్రం   తు రుద్రాక్షమష్టమూర్త్యధిదైవతమ్    ॥ ౩౨॥

వస్వష్టకప్రియం   చైవ  గఙ్గాప్రీతికరం   పరమ్ ।
తద్ధారణాదిమే  ప్రీతా  భవేయుః సత్యవాదినః ॥ ౩౩॥
నవవక్త్రం  తు రుద్రాక్షం  నవశక్త్యధి దైవతమ్  ।
తస్య ధారణమాత్రేణ  ప్రీణతే  నవరాశయః (నవశక్తయః)॥ ౩౪॥
దశవక్త్రం  తు రుద్రాక్షం  యమదేవముదాహృతమ్ ।
దశాంశప్రీతిజననం  ధారణే నాత్ర సంశయః ॥ ౩౫॥
ఏకాదశముఖం త్వక్షం రుద్రైకాదశదైవతమ్   ।
తదిన్ద్రదైవతం   చాహుః సదా సౌభాగ్యవర్ధనమ్  ॥ ౩౬॥
రుద్రాక్షం  ద్వాదశముఖం మహావిష్ణుస్వరూపకమ్  ।
ద్వాదశాదిత్యదైవం  చ బిభృయాత్తత్పరో నరః ॥ ౩౭॥
త్రయోదశముఖం  చాక్షం కామదం సిద్ధిదం  శుభమ్ ।
తస్య ధారణమాత్రేణ  కామదేవః ప్రసీదతి  ॥ ౩౮॥
చతుర్దశముఖం  చాక్షం రుద్రనేత్రసముద్భవమ్   ।
సర్వవ్యాధిహరం చైవ  సదారోగ్యమవాప్నుయాత్ ॥ ౩౯॥
॥ ఇతి శివరహస్యాన్తర్గతే  ఈశ్వరప్రోక్తం   రుద్రాక్షముఖవర్ణనం   సమ్పూర్ణమ్  ॥
-॥ శ్రీశివరహస్యమ్  ।ఈశ్వరాఖ్యః దశమాంశః । అధ్యాయః ౨౩ ।౨౩-౩౯॥
- .. shrIshivarahasyam . IshvarAkhyaH dashamAMshaH . adhyAyaH 23 . 23-39..

Notes:

Śiva శివ, following the episode of TripurāSaṃhāraత్రిపురసంహార ; outlines to Deva-sదేవః,
the salient features of Ekamukha ఏకముఖ to Caturdashamukha చతుర్దశముఖ  Rudrākśa

రుద్రాక్ష .

